
Am Pitfch ' i Meinig

Dar Khuurar-Calanda, dar Felsbirgar-
Calanda, dar Haldaschtainar-Calanda,
z Reschtorant Calanda, Ggaraasch Ca-
landa — as wimmlat zKhuur nu aso vu
Calanda. Und wenn d Sunna richt aaba
brennt, denn ggluggarat a Flascha Ca-
landa-Gold khoga guat durr da Gurgal
aaba. Well miar gad bejm Aabrenna
sind: Vor guat zihha Joor isch dar Ca-
landa abprennt, reschpekhtiive dar Wald
vum Calanda. Uufforschta wird woor-
schinli niimma gglinga, schu drumm nit-
ta, well sich zKhliima vu Khuur lang-
sam abar sihhar endara tuat. Dia schona
Summartaaga sind nemmli haiflar als be-
vor dar Wald abprennt isch. Schtatt daf§
zSunnawirmi in BOmm umgwandlat
wird, schtraalt si vu da Calandafelsa
zrugg, und Khuurar khémmand khaum
mee no mit Fldscha hoola ...

Wenn ii do vum ndiija Khuurar Khliima
varzella, so hitt das siini Griind: Im
Untarengadin weert sich d dLia Naira
gaaga da Voll-Uusbau vu da Wassar-
khrifft Inn-Spdl. Dar Inn und siini Zua-
~ flif wirdand dur dia Schtau-Muura
nemmli uff Oppa sichzig Khilomeetar
fasch trohha glait und Gfoor isch riisa-
groofl, dafl zUntarengadiinar Khliima
sich khataschtrofaal varendara tuat. Nai,
said d «Lia Naira>, was niitzt iiiis dar
Pulvar, wenn iiiisari Haimat zum T&iifal
goo tuat!

I gsahha laidar schwarz viir dia senkh-
richta Mennar vu dar Lia Naira. Was
tuats niitza, wenn sii uff iarnar Sitta
singand: Ma bella val mi Engiadina —
wenn uff dar andara Sitta mitam Gild
khlimparat wird?

